STELLINGS

Die  kronologiese volgorde van gebeure wat in die regsgeskiedenis plaasgevind het.

· Die wet van die Twaalf Tafels word gepromulgeer.

· Aktiwiteite van die klassieke Romeinse juriste bereik ŉ hoogtepunt.

· Bykans die hele Wes-Romeinse Ryk word ingeneem deur Germaanse stamme.

· Sogenaamde Barbaarse kodifikasies van die reg word gedoen.

· ŉ Nuwe orde ontstaan onder feodalisme.

· Justinianus se kodifikasie van die reg word wetenskaplik bestudeer.

Die glossatore het dit as hulle taak beskou om die Romeinse reg te herontdek en in ere te herstel.  Hulle het van ŉ eksegetiese metode in hulle studie van die Corpus Iuris Civilis gebruik gemaak

Die daarstel van die ius honoraium in die plek van die ius civile in antieke Rome kan grotendeels aan die aktiwiteite van die praetor toegeskryf word, en is ŉ goeie voorbeeld van die positiewe wisselwerking tussen reg en billikheid.

Die volgende maatreëls wat onder die Boergondiese heerskappy ingestel is, het die weg gebaan vir die resepsie van die Romeinse reg in die Nederlande.

(i)
Provinsiale hoë howe, soos die Hof van Holland, is geskep.

(ii)
Gewoontereg is gehomologiseer.

Ulrich Huber se werk oor die internasionale privaatreg (ook “konfliktereg” genoem) kan vandag nog met vrug geraadpleeg word.

Gedurende die eerste paar jaar van die Nederlandse nedersetting aan die Kaap (1652-1684) het die regsadministrasie gewentel rondom die diensvoorwaardes van die betrokke persone.

Vanaf die begin van sy administrasie aan die Kaap was die Britse regering vasbeslote om burgerregte en vryhede, insluitend die Romeins-Hollandse reg, te behou.

Die volgende maatreëls is kragtens die eerste Charter of Justice (1828) ingestel.

(i)
Die Raad van Justisie is vervang deur die Hooggeregshof van die Kolonie van die Kaap van Goeie Hoop.

(ii)
ŉ Appèl na die Privy Council in Londen is ingestel.

Die idee van menseregte kan teruggevoer word tot die sosialekontrak-teorie van John Locke.

Die daarstel van die ius honoraium in die plek van die ius civile in antieke Rome kan grotendeels aan die aktiwiteite van die praetor toegeskryf word, en is ŉ goeie voorbeeld van die positiewe wisselwerking tussen reg en billikheid.

Dit is die geografiese afsondering van die Bantoetaalsprekers op ŉ kritieke tydstip in die ontwikkeling van skrif wat gelei het tot die preliterêre tradisie van die Bantoetaalsprekers.  Hierdie tradisie maak dit noodsaaklik om van mondelinge tradisies gebruik te maak om die geskiedenis van die Bantoetaalsprekers te rekonstrueer.

Inheemse Afrikareg is vandag opgeteken in wetgewing, herformulerings en kodifikasies.  Dit is egter steeds in wese mondelinge reg.

Die uitwendige geskiedenis van die reg gaan die bronne en faktore na wat regstreeks of onregstreeks tot die ontwikkeling van ŉ regstelsel bygedra het.  Dit hou verband met politieke, grondwetlike, ekonomiese, sosiologiese en godsdienstige faktore.

Die inwendige geskiedenis van die reg skets die ontstaan en ontwikkeling van die regsreëls en beginsels self, soos beïnvloed deur die uitwendige geskiedkundige gebeurtenisse.

Teen die einde van die Republiek van die Romeinse Ryk het wetgewing van die Volksvergadering byna geheel en al verdwyn as ŉ bron van die reg.

Die Twaalf Tafels simboliseer die begin van die regswetenskap of jurisprudensie.

Die ultramontani het benewens Romeinse reg ook stadsreg, kanonieke reg en Germaanse gewoontereg bestudeer.
Na die aankoms van die Britse setlaars. Het Lord Charles Somerset ŉ beleid van verengelsing nagevolg.

Die gebruik van Engels as regstaal het ŉ rol gespeel in die resepsie van Engelse reg in Suid-Afrika.
Alhoewel Van Leewen se Het Roomsch-Hollandsche Recht ŉ goeie oorsig van die Romeins-Hollandse reg gee, moet die werk nie oorskat word nie, aangesien dit oppervlakkig is en baie van sy waarde verloor sonder Decker se meegaande notas.

Die Engelse vertaling van Voet se Commentarius is deur Sir Percival Gane gedoen.
Paulus Voet en sy seun, Johannes Voet, was albei professore in die regte.
Hugo de Groot het geglo dat natuurreg nie van God afkomstig is nie, maar van die rasionele natuur van die mens self.

Filosowe soos Ibn Rushd en Thomas Aquinas was natuurregdenkers.

Die oorlogsmisdade gepleeg gedurende die Tweede Wêreldoorlog het gelei tot die ondertekening van die internasionale ooreenkoms, Die Universele Verklaring van Menseregte, in 1948.

Die Breviarum Alarici en die Corpus Iuris Civilis was belangrike bronne van die Romeinse reg wat deur die kerk in die Middeleeue gebruik is.

Die glossatore het die goue eeu van regsgeleerdheid ingelei deur die Romeinse reg op ŉ wetenskaplike basis te begin bestudeer.

As gevolg van die emosionele gehegtheid aan hulle gemenereg, het Engeland ŉ beperkte resepsie van die Romeinse reg beleef.

Resepsie van die Romeinse reg is Skotland was meer volledig as in Engeland.

Ulrich Huber se werk oor die konfliktereg kan vandag nog met vrug geraadpleeg word.

Hy het die Inleiding tot de Hollandsche Rechtsgeleerdheid en die De Jure Belli ac Pacis geskryf terwyl hy in die Loevenstein gevangenis was.
Sedert 1910 het die wetgewer dele van die Engelse reg heelhuids in die Suid-Afrikaanse reg opgeneem.

Vanaf die begin van sy administrasie was die Britse regering gedetermineer om burgerregte en vryhede, insluitend die Romeins-Hollandse reg, te behou.

Die amp van praetor is gedurende die Republikeinse periode van die Romeinse ryk ingestel omdat die konsuls se verpligtinge so toegeneem het dat hulle nie meer in staat was om die regspleging te behartig nie.

Papinianus, Ulpianus, Paulus, Modestinus en Gaius is beskou as die vyf belangrikste klassieke skrywers in terme van ŉ Siteerwet.

Alhoewel Johannes Voet ŉ humanistiese benadering tot die Romeinse reg gehad het, het hy nie die prestasies van die middeleeuse skrywers, soos die kommentatore of Bartoliste, geïgnoreer nie.

Die Corpus Iuris Canonici het uit die Decretum Gratiani en ander pouslike dekrete en amptelike kodifikasies bestaan.  Die Corpus Iuris Canonici is op dieselfde wyse as die Corpus Iuris Civilis in die middeleeuse regskole bestudeer.

Vanaf die 13de eeu is suiwer klassieke Romeinse reg in die provinsie Holland (een van die sewe provinsies van die Nederlande) geresipieer.  Dit het later deel uitgemaak van die Romeins-Hollandse reg.

Die onvermoë van ons howe om die aanslag van apartheidswetgewing die hoof te bied, was grootliks die gevolg van die leerstuk van parlementêre soewereiniteit en regspositivisme.

